
INTRODuCCIóN

Preséntase un obradoiro que recolle cuestionarios de resposta pechada sobre a auga, a 
enerxía e o cambio climático, baseados na didáctica multimedia do proxecto Climántica 
extraída dos libros das tres etapas xa desenvoltas: Cambia o clima? (etapa correspondente a 
cambio climático), Se queimamos quentamos (etapa correspondente a enerxía) e Auga e cambio 
climático (etapa actual do proxecto). 

O obradoiro desenvolverase nunha aula de informática e haberá un usuario e unha 
contrasinal por cada ordenador para que os asistentes poidan responder aos cuestionarios. Cando 
os asistentes que fan as actividades, demande afondar en algunha delas, abrirase un coloquio 
sobre de carácter científi ca e didáctico. Cada cuestionario irá acompañado de explicacións 
específi cas presentadas en formato navegable html, e de información gráfi co visual aclaratoria. 

Responderase dous tipos de cuestionarios. de elección múltiple e completar textos. 
Farase fi ncapé no dobre potencial didáctico desta ferramenta, como actividades de ensinanza 
e aprendizaxe por unha banda e como actividades de auto e heteroavaliación, por outra. Ao 
profesorado interesado ofertaráselles a posibilidade de desenvolver estas actividades online cos 
seus estudantes.

1.- CuESTIONARIOS RELATIVOS A CAmBIO CLImÁTICO

Os cuestionarios relativos ao cambio climático son unha adaptación ao formato online 
dunha selección de actividades do primeiro libro didáctico do proxecto “Cambia o clima?”. 
Abordarán unha introdución ao concepto do cambio climático dende as súas evidencias máis 
intuitivas, tamén farán referencia ao papel da atmosfera na regulación da temperatura, aos 
cambios normais do clima e ás alteracións debidas ao uso dos combustibles fósiles. Unha 
vez situado así o modelo actual do cambio climático, abordaranse as consecuencias sobre os 
ecosistemas terrestres, sobre os ecosistemas oceánicos e sobre a sociedade.

2.- Cuestionarios relativos ao problema enerxético

Os cuestionarios relativos ao cambio climático son unha adaptación ao formato online dunha 
selección de actividades do libro da segunda etapa do proxecto, “Se queimamos quentamos”. 
Os cuestionarios que se responderán tratarán sobre a extensión do uso dos combustibles fósiles 
coa industria e cos vectores da electricidade e dos combustibles derivados do petróleo para 
alimentar os motores de combustión interna. Unha vez situado a orixe histórica do problema, 
abordaranse cuestionarios relativos ao problema enerxético contemporáneo. Tamén se abordarán 
as alternativas enerxéticas contemporáneas ao uso dos combustibles fósiles.

3.-	Cuestionarios relativos á crise da auga na sociedade 
contemporánea

Os cuestionarios relativos ao cambio climático son unha adaptación ao formato online 
dunha selección de actividades do libro correspondente á terceira etapa do proxecto “Auga 
e cambio climático”. Os cuestionarios relativos á auga abordan as explicación das causas da 
existencia de tanta auga no universo, a forma como esta chegou á Terra, por qué a perderon on 
nosos veciños planetarios. Tamén se farán actividades relativas aos fundamentos do ciclo ca 
auga, as relacións do circulación da auga cos grandes dominios climáticos e cos seus biomas; e 
as alteracións que se están a evidenciar sobre os biomas contemporáneos, no marco do estudo 
dos impactos do cambio climático.

